CHRISTADELPHIAN   BIBLE   MISSION
Masomo katika Injili ya Mathayo

Somo la 25: Jiandae kwa ajili ya Yesu.

Sura ya 25 ina mifano miwili na maelezo yanayohusu hukumu itakayotokea, Yesu atakaporudi kama mfalme. Kifungu chote kinatupa tahadhari kuwa, lazima tujiandae na kuwa tayari tukimngojea Yesu kurudi, na tunaoneshwa namna tunavyoweza kujiandaa kumlaki.
Wanawali kumi wanawawakilisha waumini wa Kikristo. Wote wameisikia   Injili, lakini, kwa bahati mbaya, sio wote wanaomtumikia Bwana kama inavyowapasa. Watu hawa watagundua kuwa, Yesu atakaporudi, watakuwa wamechelewa kuanza kuweka imani yao kimanufaa.

Talanta ilikuwa ni kiwango kikubwa na pesa. Mfano wa talanta unatufundisha tena kuwa, mibaraka  tuliyopewa – vipawa vyetu, fursa mbalimbali na hasa zaidi, mbaraka wa Injili, vyote vinapaswa kutumika katika kumtumikia Mungu. Wawili kati ya watumishi katika mfano huu, walielewa hili na kulifanyia kazi. Wa-tatu alitoa visingizio kwa uvivu wake, na anaadhibiwa vikali.

Maelezo ya kondoo na mbuzi, yanatuonesha wajibu na fursa ya ajabu tuliyonayo. Ni wajibu wetu kuwasaidia watu wenye shida, hasa walio kaka au dada zetu kwa Bwana Yesu. Ni fursa ya kipekee kuwasaidia kwa kuwa, Yesu anachukulia kuwa, tuliomsaidia ni yeye, kwa lile tulilofanya.

Maswali.

1. (a)  Ni kwa namna gani watano kati ya wale wanawali walikuwa 
        wajinga? 
     (b)  Tunajifunza nini katika mfano huu?

2. (a)  Kwa nini baadhi walipewa talanta nyingi zaidi ya wengine?

(b)  Waliotumia talanta zao kijanja walipewa zawadi gani?

           (c)  Tunaweza kujifunza nini katika mfano huu?
3. (a)  Msitari wa 31 unasema Yesu atakaa katika kiti cha enzi cha 
       utukufu wake. Kiti hiki kitakuwa wapi? (Tazama Matt. 5:35 na 
  Yer. 3:17)

(b)  Mataifa yatahukumiwa baada ya tukio gani kubwa?

